
ҚАЛДЫҚТАРДЫ 
ҚАЙТА ӨҢДЕУДІ 
АРТТЫРУ 
ЖОСПАРЛАНДЫ
 

ҚР Премьер-министрі Әлихан 
Смайыловтың төрағалығымен өткен 

«Жасыл экономикаға» көшу жөніндегі 
кеңестің отырысында еліміздің 

өңірлеріндегі экологиялық ахуалды 
жақсарту және жаңартылатын энергия 
көздерін дамыту мәселелері қаралды.

Кәсіпорындарға ең үздік қолжетімді 
технологияларды енгізуді ынталанды-
ру арқылы 2050 жылға қарай өнеркәсіп 
қалдықтарын қайта өңдеу және кәдеге 
жарату үлесін 60%-ға дейін жеткізу жо-
спарланып отыр. Сонымен қатар қатты 
тұрмыстық қалдықтар полигондарын 
қалпына келтіру және жаңадан салу бой-
ынша жұмыстар жүргізілетін болады.

Жаңартылған тұжырымдаманы іске 
асыру шеңберінде атмосфераға лас-
таушы заттар шығаруды азайту, атап 
айтқанда ЖЭО-ны жаңғырту және газ 
отынына көшу, ерекше қорғалатын 
табиғи аумақтарды және өсімдіктер мен 
жануарлардың сирек кездесетін түрлерін 
қорғау, сондай-ақ орман алқабын кеңейту 
есебінен шаралар қабылданатын болады.

Отырыста жаңартылатын энергия 
көздерін одан әрі дамыту бойынша жос-
парлар мен қабылданып жатқан шара-
лар барысы талқыланды. Бүгінгі таңда 
республикада жиынтық қуаты 2525 МВт 
болатын 132 ЖЭК нысаны жұмыс істеп 
жатқаны атап өтілді. Жаңа нысандарды 
іске қосу жоспарлы мерзімінен бұрын 
жүзеге асып келеді. Жалпы, 2027 жылға 
қарай тағы 6720 МВт жаңартылатын ге-
нерацияны енгізу жоспарланып отыр.

ПИЯЗ бен 
СӘБІЗ ҚОРЫ 
ҚАЛЫПТАСҚАН
 

Үкіметте негізгі азық-түлік 
тауарларының бағасын тұрақтандыру 

және отандық қант өндірушілерді қолдау 
шаралары талқыланды. Өткен аптада 
елімізде әлеуметтік маңызы бар азық-

түлік тауарлары бағасының өсу индексі 
орта есеппен нөл деңгейінде қалды.

Отандық қант өндірушілердің 
өтініштерін назарға алған Сау-
да комитетінің төрағасы Айдар 
Әбілдабеков қазір нарық импорттық ар-
зан өнімдерге қаныққанын, ал отандық 
қант сұраныс аз болуына байланысты за-
уыт қоймаларында тұрғанын атап өтті. 
Қазақстандық өндірушілерді қолдау үшін 
қанттың ең төменгі көтерме бағасын 
енгізу мәселесі бірнеше рет қаралды. 
Алайда бұл шешім жазғы маусымның 
соңына дейін тоқтатылды.

Ауыл шаруашылығы вице-министрі 
Ербол Тасжүреков бағаны тұрақтандыру 
тетіктерін іске асырудың үлгілік 
қағидалары шеңберінде өңірлерді 
фарвордтық қаржыландыру жұмысының 
барысы туралы баяндады. 

Оның айтуынша, елімізде пияз 
бен сәбізге ұсынылатын қор көлемі 
қалыптасқан. Картоп пен қырыққабат 
бойынша жұмыстар әлі де жалғасып жа-
тыр. Картоп жөнінде келісім-шарт жасау 
көлемі 5 өңірде, яғни, Атырау (55%), Абай 
(65%), Ұлытау (74%), Алматы (79%) және 
Ақмола (92%) облыстарында ұсынылған 
көлемнен төмен.

Ауыл шаруашылығы вице-министрі 
әкімдіктер мен ӘКК-нің қырық қабат 
бо йынша келісім-шарт жасау жұмыс-
тарының әлсіздігін атап өтті. Мәселен, 
10 өңірде келісім-шарт көлемі ұсынылған 
сұ раныс көлемінен төмен. Оның ішінде 
үшеуінде қор 50%-дан аз қалыптасқан. Бұл 
– Ұлытау (30%), Алматы (45%) облыстары 
мен Астана (49%) қаласы. Қамтамасыз ету 
мониторингі көрсеткендей, 8 өңірде ұн 
бойынша келісім-шарттар іс жүзінде жоқ 
немесе Ауыл шаруашылығы министрлігі 
ұсынған көлемнің 50%-нан аспайды. 
Ақтөбе облысында күнбағыс майы мен 
күрішке келісім-шарт жасалмаған.

«Барлық аймақтар жағдайды түзетуі 
керек. Жаз – бағаны тұрақтандыру үшін 
алдағы жылға қор жинайтын бірден-бір 
қолайлы уақыт. Бір апта ішінде ӘМАТ 
бағасының индексі нөл пайызды құрады, 
дегенмен уақытылы жұмыс істегенде 
дефляция болуы керек еді. Қызылордада 
өткен күріш жәрмеңкесінің нәтижесінде 
тек 8 өңірдің әкімдігі күріш сатып алу 
бойынша меморандумдар жасаған. Олар 
1,4 мың тонна күрішке келісім-шарт жа-
саса, ал ел бойынша шамамен 21 мың 
тонна қажет. Барлық өңірлер жиын-
да айтылған міндеттердің дер кезінде 
орындалуын қамтамасыз етуі қажет», — 
деп түйіндеді сөзін Премьер-министрдің 
орынбасары Серік Жұманғарин.

ИНТЕРНЕТ – 
АЛАЯҚТЫҚТЫҢ АПАНЫ

Пайда ойлаған адамнан айла 
артылмай бара жатыр. Бас про-
куратураның Құқықтық статистика 
және арнайы есепке алу жөніндегі 

к о м и т е т і н і ң 
мәліметінше, 

Қылмыстық кодекстің «Алаяқтық» 
деп аталатын 190-бабы бойын-
ша тіркелген құқықбұзушылықтар 
саны күрт көбейген. Сонымен бірге 
алаяқтардың әрекетінен келген 
шығындар сомасы да миллиардтар-
ды құрапты.

Биылғы осы қылмыстардың үлкен 
бөлігі интернет-алаяқтық еншісінде 

екен. Мұның сыртында төлем кар-
таларын қол дану арқылы жасалған 
алаяқ тықтың дерегі, жалған несие 
рәсім деудің немесе алдап қарыз алу, 
жылжымайтын мүлікті алаяқтық 
жолмен тартып алудың фактісі 
анықталған.

Алаяқтардың көбі алматы лық-
тарды алдап соғады. Одан кейінгі 

орындарға қалған екі мегаполис 
Астанада мен Шымкент жайғасқан. 
Басқасы басқа, еліміздің ірі қалалары 
тұрғындарының сауаты жоғары бо-
луы тиіс еді. 

Кибершабуылдарды талдау және 
тергеу орталығының (ЦАРКА) негізін 
қалаушы және басшысы, IT маман 
Олжас Сатиевтің байламынша, дер-

бес деректерінің қолды болуына 
көбіне, азаматтардың өзі кінәлі: ки-
бергигиенаны сақтамайды, көрінген 
күмәнді сілтемемен өте салады, 
әлеуметтік желілерде, мессенджер-
лерде тегін сыйлыққа ынтығып, түрлі 
конкурстарға қатысады, сол үшін 
түрлі анықтама толтырып, барлық 
дерегін ашып қояды. 

ТАЛАП
ОҢ БОЛСЫН!

Ұлттық тестілеу орталығы грант 
конкурсы басталғаннан кейін үш 

күнде республика бойынша 49 
987 талапкер құжат тапсырғанын 

хабарлады.

Құжат қабылдау 13 шілдеде бас-
талды, 20 шілдеге дейін жалғасады.

Талапкерлердің таң дауы ішінде 
ең сұра нысқа ие бағыт ретінде 
«Педагогикалық ғылымдар» қалып 
отыр.

Екінші орында «Инже нер  лік, 
өңдеу және құ  ры   лыс салалары». Үш-
тікке «Ақпараттық-ком  му ни ка ция-
лық техно ло гиялар» бағыты кірді. 

«Білім беру гранттарын та ға-
йындау кон курсына өтініштер қа-
былдау 20 шілдеге дейін жүргізіледі. 
Құжат тарды қабылдау еGov арқылы 
онлайн форматта немесе ЖОО-
лардың қабылдау комиссиялары 
арқылы офлайн форматта жүзеге 
асырылады. Сондай-ақ, ЖОО-да вир-
туалды қа былдау комиссиясы жұмыс 
істейтін болады. Құжаттарды кез кел-
ген ЖОО (орналасқан жері бойынша) 
арқылы тапсыруға болады» де лінген 
министрлік мә ліметінде.

Естеріңізге сала кетсек, 135 мың 
адам ҰБТ-да шекті балл жинаған, 
олар грант конкурсына қатыса алады.

ПАЙДА ОЙЛАҒАНДАРДАН 
АЙЛА АРТЫЛМАЙДЫ

Қызылордада бейнекамералардың көмегімен жылына отыз мыңға жуық құқықбұзушылық 
анықталады екен. Облыс орталығында құқықбұзушылықтар мен қылмыстардың алдын алу, орын 

алған қылмыстарды дер кезінде ашу мен жол қозғалысы ережесін бұзғандарды анықтау мақсатында 
адам көп шоғырланатын орындарға бейнебақылау камералары орнатылып, көп жағдайда көшедегі 

жол жүру ережесін бұзғандарды анықтауда септігін тигізіп келеді. Жалпы облыс орталығында 243 
бейнекамера бар, олардың барлығы Қызылорда ҚІІБ-ның жедел басқару орталығына қосылған. 

Аталған бейнекамералардың 96-сы көпқабатты үйлердің ауласында, 133-і көше қиылыстарында 
орналасқан. 

Бірақ, біздің айтпағымыз бұл емес. Осынша бақылауға қарамастан қылмыс қарқыны тоқтамай 
тұрған сала – интернет-алаяқтық. Ол мұнша камераға да, қолға да түсе қоймайтын қылмысқа 

айналғаны қашан?! Оны бейнебақылау емес, қатаң бақылау ғана тоқтата алады.
Иә, халықты алаяқтар басынып барады. Олардың бұқараға келтірген залалы бір жылда 

республика бойынша бірден 88 пайызға артқан. Сарапшылар бұған дербес деректердің жарияланып 
кетуі ықпал еткенін айтады. Республикада бұл құбылыс апатты жағдайға жеткен. Бір жыл бұрын 

Цифрлық даму министрлігі дерекқорлар сыртқа кетіп қалғанын хабарлады. Салдарынан қазір қаскөйлерге 
әр қазақстандыққа қатысты егжей-тегжейлі досье жинау, қайда тұратынын, қанша жинағы мен мүлкі барын, 

тіпті не ішіп-жейтінін білу қиындық тудырмайды. Цифрландыру өрістеген сайын халықтың деректері кең 
таралуы мүмкін. Сондықтан бұған тосқауыл қоюдың жаңа шараларын қабылдау маңызды.

Біздің жұрттың өзгенің 
қиындығына қол созуға бел 
шеше кірісетіні баршаға белгілі. 
Аштықтың қиын кезеңінде Арал 
балықшылары Волга өзенінің 
жағалауындағы халыққа 14 вагон 
балық жөнелткенінің өзі үлкен 
тарих. Сол балықшы аталар-

мен бірге қырда мал бағып, төрт 
түлікті көбейткендер де жетерлік. 
Ауданның 16 еңбеккері осылайша 
Социалистік Еңбек Ері атанды. Ұлы 
Отан соғысында ерлік көрсеткен 
батырлардың есімі ұмытылмайды. 
Ал тарихты тым әріге шегіндірсек, 
белгілі тұлғалар жетерлік. Бұл – 

Жанқожа батыр, Нұртуған жырау, 
Сартай мен Жетес бидің туған 
топырағы. Екіншіден, республи-
ка және шетелдерге аты танылған 
азаматтардың туған өлкесі. Халық 
жазушысы Әбдіжәміл Нұрпейісов, 
ақын Зейнолла Шүкіров, тұңғыш 
Премьер-министр Ұзақбай 

Қараманов, өнер майталманы 
Құдайберген Сұлтанбаев шыққан 
қасиетті жер. Жалғыз қазақ емес, 
12 ұлт өкілі тізе қосып, тіршілік ет-
кен, бауырмалдықтың ұясы болған 
аудан.

ӨРКЕН

АРАЛ:
КӘСІПТІ КЕҢЕЙТКЕН 
БЕРЕКЕГЕ КЕНЕЛЕДІ

Арал десе, біріншіден, адамның көз 
алдына балық пен тұздың келетіні анық. 

Негізгі қыр беттегі ауылдардың тіршілігінің 
басты көзі – мал шаруашылығы. Теңізге 

жақын тұрғындардың атакәсібі – 
балық аулау.

Айтпақшы, былтыр ғана Арал қаласының 
іргетасы қаланып, қала болып құрылғанына 

95 жыл толған. Мерейтойда балаларға 
арналған екі ойын-сауық орталығы ашылып, 

демеушілер есебінген 6 ойын алаңының 
құрылысы жүрді. Сондай-ақ, Атанши, 

Тоқабай, Жақсықылыш, Бөген және аудан 
орталығынан 5 балабақша салынды. 

«Балықшылар аллеясы» ашылып, пандемия 
кесірінен екі жыл өтпеген балықшылар слеті 

және Волга бойындағы халыққа 14 вагон 
балық жөнелткен қайырымды іске 100 жыл 
толуына орай үлкен мәдени іс-шараны да 

бірге қамтығаны бар. 

«Aral Organic» ЖК иесі түрлі 
өсімдіктің қоспасынан сабын 
дайын дайды. Кәсіпкердің өнімі көп 
сабынға ұқсамайды. Ол түйе және 
ешкі сүтінен жантақ қосылған емдік 
қасиеті бар сабын шығаруда. Бұл са-
бын – түрлі тері ауруларына бірден-
бір ем. Хош иісті сабындар бүгінде 
сұранысқа ие.

Арсена Көшжанова бұрын сабын-
ды өзіне және таныстарына дайын-
даса, кейін сүйікті ісін кәсіп көзіне 
айналдырған.  Мемлекеттік қолдау 
аясында сабын шығаратын цехын да 
ашыпты. 

– Кәсіпті бастағаныма 6 айдай 
уақыт болды. Мүмкіндігінше өзімізде 
бар нәрселерден пайдалы дүние 
жасағым келді. Сабын түйе, ешкі 
сүті қосылып жасалады. Сонымен 
қатар жантақты да пайдаланамыз. 
Шөптерді жинауға атам мен енем 
көмектеседі. Өнімдерді еліміздің 

басқа өңірлеріне пош та арқылы 
салып жібереміз. Әлеуметтік 
желідегі парақшамыз арқылы 
тапсырыстар көп түседі. Мұндай 
органикалық және экологиялық 
таза өнімдер шетелде танымал 
және оның әлеуеті де жоғары. 
Бізде де сондай мүмкіндіктер 
қарастырылса, кәсібімді кеңей-
тер едім,  – дейді кәсіпкер.

Арсена қазіргі таңда сабын-
ның 11 түрін шығарып отыр. 
Соның ішінде 3 сабын ем-
дік қасиетке ие. Айтуынша, 
құрамында хош иістер, боя-
ғыштар мен консерванттар жоқ, 
тек табиғи ингредиенттер. Су-
дың орнына ешкі мен түйе сүтін 
пайдаланады. Сонымен қа тар 
түйе тікенегі қосылған шөп са-
бынының рецебін ойлап тапқан.

Енді емдік сабынның түр-
леріне жекелеп тоқталып 

кетейік. Мәселен, ешкі сүтінен 
жасалған сабынмен жаңа туған ба-
лаларды қорықпай жуындыруға бо-
лады. Теріге ешқандай зиянды әсері 
жоқ. Бактерияларға қарсы қасиетке 
ие. Бет күтіміне де пайдалануға бо-
лады. Оның сапасын арттыру үшін 
құрамына кокос, зәйтүн, пальма 
майы қосылады. 

Арал өңірінде жантақ шөбі көп 
есетінін білеміз. Кәсіпкер оның 
гүлдері мен жапырағын сабынды 
әрлеу үшін, ал тікенегін блендер 
құралына салып, ұнтап, қайнатып, 
оны қоспасына пайдаланады. Түйе 
жантағынан дайындалатын сабын 
тері ауруларының көп түріне ем. 

Аллергиялық жаралар, псориаз, 
қышымасы барлар үшін таптырмай-
ды. 

Әдетте біз түйе сүтін емдік 
мақсатта ішеміз. Ал одан 
косметикалық сабын жасауға  әбден 
болады. Беттің жұмсақ әрі балғын бо-
луына пайдасы зор. Теріні құрғатпай, 
ылғандандыруға көмектеседі. 

Сабынды дайындауға кәсіпкер 
айлап уақыт жұмсайды. Алды-
мен сүтті қараңғы жерде бір, екі ай 
ұстайды. Өз бабына келген соң ар-
найы табиғи қоспалар қосып, әдемі 
декоративті, хош иісті сабындар жа-
сайды. Жергілікті жерде оның бір да-
насы 1200 теңгеден сатылады. Көбіне 
тойлар мен шағын отырыстарға 
алатындар көп. Күніне 10-15 дана 
сабынға тапсырыс түседі. Бұрын бір 
данасы 110 грамм болса, қазір оның 
көлемі де ұлғайған. Айтпақшы, са-
бынды судың табиғатқа да еш зияны 
жоқ. Пайдаланған суды жерге төге 
берсе де болады.

Арнайы құрылғымен жасала-
тындықтан, бірдей көлемдегі әдемі, 
пайдалы әрі емдік қасиетке ие са-
бындар  расында көзге ерекше 
түседі. Отандық өнімді қаламыздағы 
«Ағжан» сауда үйінен табасыз.

ӨҢІР ӨНІМІ

СҮТТЕН ЖАСАЛҒАН САБЫН

Sb
Айсәуле ҚАРАПАЕВА, 
«Сыр бойы»

Сүттен құрт, ірімшік, айран, қатық секілді ағарған түрлері жасалаты-
нын білеміз. Ал сабын жасап шығарғанды естіп пе едіңіз? Иә, түйе, ешкі 

сүтінен кәдімгі емдік сабын да жасауға болады. Мұндай ерекше өнімді 
аралдық кәсіпкер Арсена Көшжанова шығаруда. 

Аймақ2

1-бет 

Үкімет отырысынан соң 
Премьер-министр берген тап-
сырма ларды пысықтау мақ-
сатында облыс әкімі Нұрлыбек 
Нәлібаев тың төрағалығымен 
мәжіліс өтті. 

Ұлттық жоба аясында 
Сыр өңірінде 24 дәрігерлік 
амбула тория, 2 фельдшерлік-
акушерлік бекет, 1 меди-
циналық бекет салынады. 

Оның ішінде 16 нысан 
биылға, 11 нысан алдағы жылға 
жоспарланған. Қазір биылға 
жоспарланған 14 нысанның 

мердігері анықталды. Қалған 1 
дәрігерлік амбулатория құры-
лысының мердігері порталдағы 
техникалық ақау салдарынан 
анықталмаған. 

Аймақ басшысы облыстық 
мемлекеттік сатып алу бас-

қармасына «Электрондық қар-
жы орталығы» акционерлік 
қоғамымен бірлесіп, веб пор-
талдағы қателіктерді жойып, 
шілденің 20-на дейін мердігер 
мекемені анықтауды тапсырды. 

Мердігері белгілі 14 ны сан-

дағы құрылыс жұмыстарының 
сапалы жүргізілуі мен мер-
зімінде орындалуын облыстық 
құрылыс, сәулет және қала 
құрылысы басқармасы бақылау 
жөніндегі басқармасымен бір-
лесіп қамтамасыз етуі тиіс. 

Бір медициналық пункт 
құрылысы бойынша 96,1 млн 
теңгеге ҚР Денсаулық сақтау 
министрілігіне бюджеттік өті-
нім ұсынылған. Алайда бүгінге 
дейін қаржысы республикалық 
бюджеттен нақтыланбаған. 

Облыстық денсаулық сақ-
тау басқармасының басшы-
сына министрлікпен тиісті 
жұмыстар жүргізу, алдағы 
жылға жоспарланған 11 нысан 
құрылысының жоба-сметалық 
құжаттамасын әзірлеуді аяқтау 
тапсырылды. 

Сондай-ақ 2025 жылға қарай 
Арал, Қазалы, Шиелі, Жаңа-
қорған ауданаралық аурухана-
ларын көпбейінді аудан аралық 
аурухана деңгейіне жеткізу 
жұмыстары бойынша мем-
лекеттік сараптамаға ен гізіл-
ген жобалар қыркүйек айы ның 
соңына дейін аяқталуы тиіс.

ҮКІМЕТ ОТЫРЫСЫ

БАЛЫҚТАН 
БАСҚАҒА ДА 

БАСЫМДЫҚ БЕРГЕН
Былтыр ауданға 16,7 млрд 

теңге көлемінде инвестиция 
тартылған. Оның жартысы-
нан астамы – жеке сектордың  
қаражаты. «2021-2025 жылдарға 
арналған индустриялық даму-
дың тұжырымдамасы» аясын-
да құны 168,7 млрд теңгені 
құрайтын, іске қосылғанда 1303 
адамды жұмыспен қамтитын 
9 жоба енгізілген еді. Қазір 
бұның ішінде жалпы құны 3,6 
млрд теңге болатын 2 жоба іске 
қосылған. Онда 268 адам жұмыс 
істейді. 

Индустрияландыру кар-
тасына қосымша 6 жобаны 
енгізу жоспарланған. Олар 
–  «Қап шығару», «Құрғақ 
құрылыс ұнтақтарын өндіру», 
«Мал бордақылау алаңы және 
шұжық өндіру цехын ашу» 
«Профлист өндірісі», «Түйе 
сү тінен құрғақ ұнтақ да-
йын дау»  және «Тұрмыстық 
қат ты қалдықтарды қайта 
өң деу, төсеме тастар (брус-
чатка) өндірісі» жобасы. Со-
нымен қатар, биыл бюджет 
қаражатының өзінен 15,7 
млрд теңгеге жуық қаржыға 23 
әлеуметтік және инженерлік 
инфрақұрылым жобасы іске 
асырылмақ. Осы игі істердің 
арқасында кейінгі 5 ай 
көлемінде ауданға 4,9 млрд 
теңге инвестиция тартылғаны 
белгілі болып отыр.

Айтып отырған жобалардың 
барлығы теңізді өлкеде бұрын 
болмаған. Мал бағу мен балық 
аулауды кәсіп еткен жұртқа 
осы бастамалар үлкен қолдау 
болғалы тұр. Жұмыс көзі көптеп 
ашылып, аудан халқының ахуа-
лына оң әсерін тигізері сөзсіз.

Кәсіпкерлік саласында 
Арал ауданы бойынша 6654 
шағын және орта кәсіпкерлік 
субъектісі тіркелген. Ал жалпы 
тіркелген кәсіпкерліктің ішінен 
жұмыс  жасап тұрғандарының 
үлесі 94,9 пайыз.

ҚҰРЫЛЫС һәм 
ИНФРАҚҰРЫЛЫМ
Ауданда жаңадан салынып 

жатқан ірі құрылыс нысандары 
жеткілікті. Су жүйесін жаңарту, 
электр желілерін ауыстыру, 
кварталішілік газ құбырларын 
тарту және ауызсу жүйесімен 
қамту сынды жұмыстардан 
бөлек ауқымды істер бар.  Мы-
салы, жақында ғана «Бөген» мен 
«Қызылжар» елді мекенінде 
дәрігерлік амбулатория құры-
лысы басталды. «Сексеуіл» 
кентінде 40 орындық ауылдық 
аурухана жұмысы қайтадан 
жанданды. Сондай-ақ биыл ау-
данда 600 және 300 орындық 
мектеп салынуы жоспарланған. 

Автомобиль жолдарын жақ-
сарту мақсатында биыл 4,4 млрд 
теңге бөлінген. «Нұрлы жол» 
мемлекеттік бағдарламасы 
аясында аудандық маңызы 
бар 10 бағыттағы  жол орта-
ша жөндеуден өтуде. Олар 
– аудандық  маңызы  бар 
«Са мара-Шымкент-Қамыс-
ты бас-Аманөткел-Жаңа құ-
ры лыс», «Қызылжар-Шөміш-
көл», «Сазды елді мекеніне 
кіре беріс»,  «Бөген-Ақлақ»,  
«Қара  терең-Жаңақұрылыс», 
«Қы зылжар елді  мекеніне 
кіре  беріс»,  «Самара-Шым-
кент-Бекбауыл»,  «Аққұлақ елді  
ме  кеніне кіреберіс», «Самара-
Ш ы м  к е н т - Ж а қ с ы қ ы л ы ш -
Тоқа бай-Абай» және «Жаңа-

құрылыс-Бекарыстан би» жолы. 
Бұлар жөндеуден толық өтсе, 
аудандағы жақсы жағдайдағы  
автомобиль жолдарының 
үлесін 64-тен 80 пайызға дейін 
жеткізуге  мүмкіндік  тумақ.

Сондай-ақ «Ауыл – ел бесігі» 
бағдарламасы аясында Сексеуіл 
кентіндегі №231 мектептен 
теміржол өткеліне дейінгі ав-
тожол орташа жөндеуден өтсе, 
оған қоса осындағы ұзындығы 
5,5 шақырымды құрайтын 6 
көшені жөндеу жалғасуда. Ал 
«Аманөткел» елді мекенінде 
ұзындығы 3,4 шақырым бола-
тын 3 көше биыл жөндеуден 
өтті.

ЕГІН – 
ЕЛДІҢ РИЗЫҒЫ

Мал қайырып, теңізден мар-
жан сүзген мұндағы ағайын 
егін егуге де ерінбейді. «Батыс 
Қытай-Батыс Еуропа» автобаны 
бойындағы Ақбай ауылының 
тұрғындары еккен қауын-
қарбыздың дәмі көпшілікке 
белгілі. Ал кейінгі жылда-
ры осындай үрдісті өзге ауыл 
диқандары да жалғастырып 
жүр.

Биыл аудандағы егін көлемі 
екі есеге ұлғайып, 1500 гек-
тар жер дайындалған. Былтыр 
Аралда 704,2 гектар егін егілген. 
Қазір суды үнемдеу, тиімді пай-
далану мақсатында ауданның 

шаруа қожалықтары тамшыла-
тып және жаңбырлатып суару 
әдістерін қолдануда.

Аралдық шаруалар 21 гек-
тар картоп, 87 гектар көкөніс, 
342 гектар бақша, 700 гектарға 
жуық ескі және жаңа жоңышқа, 
сондай-ақ 352 гектар басқа 
дақыл түрлерін еккен. Облыс 
әкімінің тапсырмасымен жеке 
тұрғындарға бақшалық жер 
беріліпті. Қазір 76 гектар жерде 
120-дан астам аудан тұрғыны 
түрлі егіс дақылдарын күтіп-
баптап жүр.

Ал диқандардың өнімін 
сату және сақтауда кәсіпкер 
С.Саяновтың  сыйымдылығы 

400 тоннаны құрайтын 
қоймасы бар. Бұған қоса аудан-
да сыйымдылығы мың тоннаны 
құрайтын қойманың құрылысы 
жүргізілуде.

АРАЛ БАЛЫҒЫ ӘЛЕМ 
ЕЛДЕРІНДЕ

Осыдан 50-60 жыл бұрын 
Арал жағасында балық ау-
лау кәсібіне байланысты 2 
комбинат, 10 зауыт, 70-ке 
жуық балық қабылдау бекеті 
болғанын кейінгілер білмеуі 
мүмкін. Қолда бар мәліметке 
сүйенсек, теңізден 30-дан аса 
балық түрі ауланыпты. Бүгінде 
қарасы көрінбейтін бекіре 
де осы теңізде ойнақ салды. 
«Қызыл кітапқа» енген қаяз, 

салмағы кішігірім тайынша-
дай ірі жайын да осында жүзді. 
Ақбалық, сазан, мөңке, шабақ, 
дөңмаңдай, шортан, торта мен 
тыран, алабұға сияқты түрлері 
тіпті мол болыпты. Бүгінде 
теңіз жағалай отырған көп 
ауылдың тілімен айтсақ, «ал-
тын балық» саналатын, бағасы 
да құнды, Еуропаға бірден-бір 
экспортталып отырған тісті де 
–Аралдың бір байлығы.

Арал теңізі балықшыларына 
қатысты мынадай бір ереже 
бар. Мұнда балық аулау уақыты 
әр жылдың шілде айынан баста-
лады. Келесі жылдың дәл осы 
айына дейін белгілі бір лимит 
бойынша балықшылар қайық 
есіп, ау салып жүр. Әрине, бір 
жыл ішінде балық қорының 
табиғи көбеюі үшін уылдырық 
шашу уақытында теңіз не дария 
бетіне бірде-бір балықшы жола-
мауы тиіс.

Қазір Аралда балық 
шаруашылығын дамыту ша-
ралары қарқынды  жүруде. 
Кезінде тасыған теңізде балық 
зауыты мен комбинаты көп 
болды дедік. Қазір де жоқ емес. 
Аралда 9 балық өңдеу зауыты 
бар. Бұлардың жылдық қуаты 
24 мың тоннаға жуықтайды. 
Қосымша қуаттылығы 1,8 мың 
тонна болатын 12 цех бар, 
31 балықшылар бригадасын-
да барлығы 1426 адам жұмыс 
атқарады. 

Биылғы маусымда 3,4 мың 
тонна балық ауланып, 1,1 мың 
тоннасы  өңделген. Оның 1 
мың тоннаға жуығы экспортқа  
шығарылыпты. Айта кетейік, 
Аралдан шыққан балық Ре-
сей, Польша, Әзербайжан, 
Германия, Грузия, Нидерлан-
ды, Венгрия мемлекеттеріне 
жөнелтілуде.

Сонымен  қатар, балық өсіру  
қолға  алынып, ауданда 7 тоған  
ашу  жоспарланған. Былтыр 
оның 3-і іске қосылып, 13 адам 
жұмыспен қамтылды. Мысалы, 
кәсіпкер Аманкелді Есімовтің 
«Жаңақұрылыс» ауылдық окру-
гіндегі тоғанда балық өсіру 
жобасы. «Ақбөгет» балық 
тоғанының жер көлемі 100 гек-
тар, ал тоғанның өз көлемі 56 
гектар. Көл тоғанынан бөлек, 
қолдан өсіретін  екі балық 
тоғаны да бар. «Қарақұм» 
ауылдық округі бойынша Шал-
ғынбай Алматбаев, «Бекбау-
ыл» елді мекенінен Фарида 
Қара құлова және «Қарашалаң» 
ауылынан Қанат Қарагенеев 
балық өсіру тоғанын құрып, 
өңірдегі осы салаға дем беріп 
жүр. Алдағы уақытта «Қара-
терең» елді мекенінің тұрғыны 
Ә.Жанайбековке «Жарық көл» 
маңынан қолдан балық өсіру 
тоғанын құру бағытында жер 
учаскесі табысталып, тиіс ті жұ-
мыстар жүргізу жос парланған.

Арал ауданы

– Сізді халық жақсы та-
ниды. Дегенмен оқырманға ең 
әуелі өзіңіз жайлы толығырақ 
айтып берсеңіз...

– Мен 1959 жылы теңіздің 
қолтығында дүниеге келіппін. 
Нақтыласам, «Қосшоқы» де-
ген жер. Кейін әкем «Жанай» 
учаскесіне көшіп, 12 жас-
қа толғанша сол жерде білім 
алып, ойын қуып, теңіз тол қы-
нына қарап өстім. Одан кейін 
1976 жылы Қызылорда ауыл-
шаруашылығы техникумына 
оқуға түсіп, 1979 жылы бітіріп 
шықтым. 1980 жылы институтқа 
түстім. Осылайша 3-курста 
оқып жүріп әскерге аттандым. 
Азаматтық борышымды аман-
есен атқарып келісімен қызу 
жұмысқа кірісіп, елмен арала-
сып, аға мен іні тауып, бүгінгі 
күнге жетіп отырмын.

Қазір кейбіреулер «уақытым 
бекер өтіп кетті» деп өкініп 
жатады. Алайда Шерхан 
Мұртазаның пайымдауынша, 
уақыт емес, өмір өтеді екен. 
Уақыт өз қалпында, таңның 
атысы күннің батысымен 
жалғасын тауып отырады. Артта 
қалған өмірге өкпе жоқ, тек алға 
қарай қадам басамыз. 

– Біраз жылдан бері 
облыстық мәслихат депу
татысыз. Жалпы депу тат
тық, аза маттық ұста ны
мыңыз қандай?

– Мені сол орынға отыр-
ғызған халық. Халық – Құ дай-
дың бір есімі. Елдің амана-
тын арқалап жүргеннен кейін 
мүмкіндігім келгенше білімімді, 
тәжірбиемді ел алдында көр-
сетіп, қызметімді абырой-
мен атқарып, берілген сенімді 
аяқасты етпей жүрсем, соның 
өзі – үлкен мәртебе. 

Ертеректе ауданға қарасты 
елді мекендерде жарық, ау-
ызсу мәселесі күн тәртібінен 
түспейтін. Қазір олардың 
қатары азайды. Құдай қаласа, 
барлығының шешім таба-
тын күні алыс емес. Бертін 
келе, ауылдарға да көптеген 
дүниелерді жеткізу керек бол-
ды. Жалпы адам баласының 
тұрмыс-тіршілігі жақсарған сай-
ын сұраныс та өзгеріп, көбейіп 
отырады.

Елді мекендерден көлікпен 
шыққан адам неліктен кент-
ке шаршап жетуі керек?! Ау-
данда жастар уақытын құр 
өткізбеу үшін түрлі орындар 
салынып жатыр. Сол қатарға 
мұз айдынын қоссақ, артық 
болмайды. Біздің жастар сонда 
сырғанап, көңіл көтеріп, кере-
мет саябақ пайдалануға беріліп, 
жұртшылық кешкілік қыдырса, 
нұр үстіне нұр болар еді. Шағын 
футбол алаңдары салынып, 
бүлдіршіндер доп теуіп, уақыт 
өткізіп жатыр. Мұны көрген 
сайын қуанамын. Түптеп кел-
генде, болашақ жастардыкі 
болғандықтан, біздің аудан жас-
тары да ешкімнен кем болмай, 
жақсы білім алып, биіктерден 
көрінсе деймін. Ел игілігіне 
қажеттінің барлығы табылып, 
осыларды жүзеге асыру әрі ат-
салысу – менің азаматтық бо-
рышым. Негізгі ұстанымым 
да осы бағытта. Менің сөздік 
қорымда болмайды деген 
сөз жоқ, ертеңіміз жарқын, 
болашағымыз баянды болаты-
нына сенемін.

– Ібайдулла аға, бүгінге 
дейін облыстық мәслихат 
депу таттарының қолдауымен 
аймақта, оның ішінде ауданда 
шешімін тапқан мәселелерге 
тоқталсаңыз...

– Әуелі ұсынған бағдар-
ламаммен таныстырайын. 
Мем лекет басшысы Қасым-
Жомарт Кемелұлы Тоқаевтың 
Қазақстан халқына арнаған 
Жолдауында еліміздің жаңа 
бағдары басты жеті қағидатқа 

негізделген. Сол қағидаттардың 
іске асуына атсалысу, шағын 
және орта бизнесті дамытудағы 
бағдарламаларды іске асыру, 
жастар ісін қолдауға, өнер және 
спортқа ден қойған жастардың 
жетістіктерге қол жеткізуіне 
мүмкіндіктер қарастыру, Арал, 
Қазалы ауданының әлеуметтік-
экономикалық дамуына ықпал 
жасау, ішкі жолдарын күрделі, 
ағымдағы жөндеуге қаржы бөл-
діру, елді мекендердің жол, су, 
электр жарығы мәселелерімен 
қоса газдандыру жұмыстарына 
күш салу – басты бағдарым.

Қазірге дейін аймақта түйіні 
тарқатылған түйткілдер көп. 
Ал Қазалы ауданына келер 
болсақ, жоғарыда тоқталып 
өткендей, 2004-2005 жылдары 
жарық, сусыз отырған ауылдар 
көп кездесетін. Сол уақытта 
облыстық өкілетті орган 
мінберінде елге сыйлы азамат-
тар жетерлік еді. Мен солардың 
тәрбиесінен өтіп, көп нәрсе 
үйрендім.

Жоғарыда айтқанымдай, 
бұ рынырақта ауыл өз алдына, 
кенттің өзі жарықсыз отырды. 
Бір көшеге 2 сағат, келесісіне 
2 сағат жарық барып тұратын. 
Ауызсу мәселесі де тура осын-
дай болатын. Бүгінде ауызсу 
мәселесі шешілген. Барлығына 
бірдей жетіп тұр десек, артық 
емес. Сонымен қатар авто-
жол мәселесінің де біржақты 
болып келе жатқанын көзіміз 
көріп жүр. Қараңғы көшелердің  
жарқырап тұрғанын, бүгінге 
дейін көптеген елді мекендер-
де білім ошақтары салынғанын 
айтпай кетуге болмайды. Ерте-
де дарияның арғы бетіндегі шет 
ауылдармен өткелдің болмауы 
салдарынан байланыс үзіліп 
қалатын. Мұның барлығы артта 
қалды.

Осы ретте «Қарлаң» 
көпірінің салынып жатқанын 
мақтанышпен тілге тиек ет-
сем деймін. Мұның өзі – үлкен 
іс. Міне, осындай дүниелердің 
игілігін халық көруге тиіс. Бұл 
жұмыстардың бәрін де облыстық 
мәслихат депу таттарының үлесі 
бар.

– Жүйелі жұмыстың жо-
лын жемқорлық кескестейді 
ғой. Осы тұрғыда пікіріңізді 
білсек...

– Мен ауылда туып-өстім. 
Сол кезде есте қалғаны күнде 
кешкісін жағалай орна ласқан 
көршілер кешкі ас дайын 
болғанда та мақ   тарын бір-біріне 
ала жү гіре тін. Оған қоса біреудің 
үйін  де той болса, барлығы бір-
дей қуанып, бір отбасында қай-
ғылы жағдай орын алса, тұтас 
ауыл қайғыратын. Бұл – иман-
ды лықтың басымдығы. Кешегі 
күнге дейін мұның бар лығы 
болғанымен, ненің әсері екені 
белгісіз, қазір жоғалып барады.

Әрине, бәріне бірдей күйе 
жағудан аулақпын. Жемқорлық 
– қоғамның өзегіне түскен жегі 
құрт тәрізді. Мұның өзі ертеңге 
деген сенімді жоғалтады.

– Осы тұста ұрпақ 
тәрбиесіне ұқыппен қарау керек 
секілді. Қазалы ауданындағы 
жастардың жаппай төбелесі 
елді бір дүр ліктіріп алды емес 
пе?

– Бала үйдегі тәрбиеге 
қарап түзелетіні сөзсіз. Соның 
арқасында биіктерден көрініп, 
ортасына сыйлы болып, елге 
танылатыны тағы бар. «Ұяда не 
көрсең, ұшқанда соны ілерсің» 
дейді дана халқымыз. Егер бала 
отбасында дұрыс тәлім алса, 
оның болашағы жарқын бола-
ды. Керісінше, бұрыс тәрбие 
берілсе, көптеген кедергілерге 
ұшырап, болашағы бұлыңғыр 
тартады.

Қазір жастар ұялы телефон-
ды жата-жастанып қарайды. 
Әлеу меттік желіге телміріп, 
уақытты құр жібереді. Бұл «Ай-
та-айта Алтайды, Жамал апай 
қартайдының» кері. Мәселе күн 
тәртібінен түскен жоқ. Мейлі 
олар қалта телефонды ұстай 
берсін. Бірақ содан өзіне керегін 
алып, қажетіне жаратсын. Оны 
жақсы бағытта пайдалансын. 
Әрбір ата-ана бала тәрбиесіне 
бейжайлық танытпау қажет 
екенін түсінсе екен. Қазіргі за-
манда баланы, бала тәрбиесін 
қараусыз қалдыруға болмайды.

Сұхбаттасқан
Айдар САЙЛАУОВ,

«Сыр бойы»

– Бүгінде облыс кітап-
хана ларында цифрлық ре-
сурс тарды және электрон ды 
дерекқорларды құруға ба-
ғытталған бірнеше бағдарлама 
бар. Бұл сирек кітаптар қоры мен 
өлкетану басылымдарын циф-

рландыру үшін тиімді болмақ. 
Жалпы жыл басынан бері 609 
дана кітап цифрлы форматқа 
көшірілген болатын. Қазіргі 
таңда цифрландырылған кітап 
саны 15499 данаға жетті. Бұдан 
бөлек, кітапхана келушілеріне 

дәстүрлі қызметпен қатар 
жаңартылған электронды ка-
талогтар, виртуалды анықтама 

қызметі, құжаттарды элек-
тронды жеткізу, әдебиеттердің 
мерзімін онлайн ұзарту сынды 
қызметтерді көрсетуде. Сондай-
ақ кітапханаларды замана-
уи білім беру орталықтарына 
айналдыру үшін 78 coworking 
орталығы ашылып, келушілерге 
ыңғайлы жағдай жасалды, – 
деді ол.

Оның айтуынша, халықтың 
кітап оқуға қызығушылығын 
ояту үшін биыл біршама ау-
қымды жұмыстар ат қа-
рылған. Нақтырақ айтсақ, 
облыс кітапханаларында 5 
мыңнан аса мәдени іс-шара 
ұйымдастырылып, оған 100 

мыңнан аса адам қамтылды. 
Бұл жұмыстар жыл көлемінде 
үздіксіз жүргізілетін болады.

Орайы келгенде айта кете-
йік, облыста 209 мемлекеттік 
кітапхана бар. Жыл басынан 
бері облыстық кітапханалар 
142 мыңнан астам оқырманға 
қызмет көрсетіп, қажетті 
мәліметтермен қам тамасыз 
еткен. Жалпы облыста 4,5 мил-
лионнан  астам кітап қоры 
бар болса, оның 2,5 милли-
оны – мемлекеттік тілдегі 
кітап. Ал 7 мыңнан астам жаңа 
кітап кітапханалардың қорына 
алынған.

АРАЛ: КӘСІПТІ КЕҢЕЙТКЕН БЕРЕКЕГЕ КЕНЕЛЕДІ

МӘСЛИХАТ МІНБЕРІ

ТАРҚАТЫЛМАЙТЫН 
ТҮЙІН БОЛМАЙДЫ

Қазалы ауданында көптің ықыласына бөленіп, халық қамын 
ойлаған абыройлы азаматтар аз емес. Сол қатарда елге 

болысып, қысылтаяң сәтте қолдау көрсетіп жүрген жандардың 
бірі – облыстық мәслихат депутаты, кәсіпкер Ібайдулла Тілеп. 

Жуырда Қазалы халқына ғана емес, облысқа белгілі азаматпен 
сұхбат құрудың сәті түсті.

ӨҢІРДЕ 27 МЕДИЦИНАЛЫҚ НЫСАН САЛЫНАДЫ
ҚР Премьер-министрі 

Әлихан Смайыловтың 
төрағалығымен өткен Үкімет 

отырысында «Ауылда 
денсаулық сақтауды 

жаңғырту» пилоттық ұлттық 
жобасын іске асыру барысы 

талқыланды.

БРИФИНГ

ЦИФРЛЫ ФОРМАТ – УАҚЫТ ТАЛАБЫ

Sb
Ақтілек БІТІМБАЙ,
«Сыр бойы»

Халықтың кітап оқу белсенділігін арттыру үшін қолайлы 
жағдай жасау маңызды. Сондықтан қазір кітапханалар 

мыңдаған кітапты цифрлы форматқа көшіруде. Бұл туралы 
өңірлік коммуникациялар қызметінде өткен брифингте 

Ә.Тәжібаев атындағы облыстық әмбебап-ғылыми кітапханасы 
директорының орынбасары Айгүл Жанғабылова айтты.



Жарнама. Жарнама. Жарнама 
«Сыр бойы», «Кызылординские вести», «Ақмешіт 
апталығы», «Ақмешіт жастары» 
және ауданның барлық 
басылымдарына 
хабарландыру орналастырғыңыз 
келсе:  70-00-52  телефон ы 
арқылы байланысуға болады.

E-mail: smjarnama@mail.ru

ҚоғамSb

Содан әлдебір банк атынан 
алаяқ хабарласып, алдап кет
се, бар айыпты банкке жабады. 
Әрине, банктерден де клиент
тердің деректері сыртқа шығып 
кетуі мүмкін, бірақ мұндай 
жағдай Олжастың сендіруінше, 
сирек.

Өйткені банктерде бүкіл 
деректер базасына бірнеше 
адам ғана толық қол жеткізе 
алады. Олар негізінен жоға
ры жалақылы, басшылық 
ла уа  зымдағы тұлғалар. Ал 
қа тардағы кредиттік менед
жерлерге 100200 адамның 
досьесі қолжетімді. Сондықтан 
IT маманның айтуынша, дер
бес деректердің көп көлемде 
алаяқтар қолына түсуіне ықпал 
ететін негізгі фактордың 
біріншісі – түрлі конкурстарға 
қатысу, екіншісі – онлайн 
кре дит рәсімдеу. Соңғы жағ
дайда қашықтан қызмет 
ететін шағын несие ұйымына 
клиенттің барлық дерегі Whats
App арқылы жолданады. Ол 
ұйымның менеджері бүкіл жү
йеге қашықтан шыға алады. 
Оны әрі қарай алаяқтарға сата 
салмасына кепіл жоқ.

– Қазақстанда азаматтардың 
дербес деректеріне иелік ететін 
компаниялар деңгейінде де 
проблема жетерлік. Бұл тұр ғыда 
компаниялардың ке мелдік дең
гейі төмен. Біз ба тыста бюро
кратия тиімсіз деп жатамыз. 
Оларда комплаенс бар, яғни 
ақпараттық қауіп сіздік бойын
ша сертификаттаудан дұрыстап 
өтпесең, сер висіңді іске қо
са алмайсың. Ал бізде бұл қа
уіпсіздікке назар аудармайды, 
одан қайта қаржы үнемдейді. 
Де ректер сыртқа кетіп қалса, 
қор қынышты ештеңе болмайды 
деп тымтырыс отырады. Еуро
пада дербес деректерді қорғау 
заңы пәрменді жұмыс істейді. 
Компанияның деректер база
сын хакерлер бұзса және ол оны 
тиісті органға хабарламаса, ала
пат айыппұлдардың астында 
қалады. Бізде де осыны енгізуге 
болар еді, бірақ онда IT дамуы 
кілт тоқтап қалады. Себебі, 
бізде барлығы жазаға ілігер еді, 
– деді О.Сатиев.

Қарапайым істің 
қауіптілігі
ІТ маман бір мысал келтірді: 

сізге белгісіз нөмірден қоңырау 
шалынды делік, егер ол нөмірді 
банк қосымшасында терсеңіз, 
әлгі адамның атын білесіз. Да
мыған елдерде осының өзі ақ
параттың сыртқа жарияла нуы 
деп танылады: банк әр клиен
тінің атын жасырын ұстауы 
тиіс. 

Тағы бір мысал. Қытай қа
лай адамдардың бетжүзін та
ну саласында жаһандық көш
басшыға айналды? Өйткені 
атал ған ел азаматтарының дер
бес деректерін қорғаудан бас 
тартты. Ал Еуропа мен АҚШта 
көшеге кезекті бақылау камера
сы орнатылса, жұрт наразылық 
білдіреді. Жергілікті билік 
жұрт  шылықтан келісімін сұ
рауы тиіс, яғни, теңгерімба
ланс қажет.

– Бір жағынан, көшелерде 
«Сергек» камералары қаптайды, 
әр аулаға дейін үңіледі, әр 
басқан қадамымызды қадаға
лайды, бірақ сол арқылы қыл
мысты ашу өседі. Екінші жағы
нан, ондағы азаматтардың 
же ке басына қатысты сырлары 
сыртқа шашылмауы шарт. Біз 
сан алуан хакерлік форумдар

да, жабық чаттарда Қазақстан 
бойынша барлық «жарияланып 
кету» деректерін жинаймыз. 
Қазақстандықтарға қатысты 
200 миллионнан астам жазба
ны анықтадық. Мәселен, Ян
дексЕда, GeekBrains, SkillSoft 
және басқасынан мәліметтер 
сыртқа көп тараған. Біз осы 
деректердің бәрін өзімізде, 
бір жерде жинастырдық. Енді 
әр адам алаяқтардың өзі тура
лы білетініне, дерегін басқа 
мақ сатта пайдалануы мүм кін 
екеніне дайын болуын қалай
мыз, – деді Олжас Сатиев.

Қазіргі кезде отандық IT ма
мандар электронды Үкіметпен 
бірге жаңа жобаны жүзеге асы
ру жолдарын қарастыруда екен. 
Жоба халықты құлағдар ету
ге бағытталған. Ол іске асса, 
онда электронды Үкіметтің 
мо бильді қосымшасын (eGov 
mobile) жүктеп кірген әр адам 
ки берқауіпсіздік бөліміне өте 
алады: онда қазақстандық ки
бергигиенаны сақтауға үйре
неді және өзіне қатысты қандай 
дербес деректің сыртқа тара
лып кеткенін біле алады. Білсе, 
сақтана алады.

Халықтың киберсауатын 
ашпа са, бәрі бекер бол мақ. 
Бүгінде әрбір 100 мың қазақ
стандыққа кем дегенде 120 мың 
смартфоннан келетін көрінеді. 
Еңбектеген баладан еңкейген 
кәріге дейін ғаламтор кезуге 
үйренді, әлеуметтік желіге әуес. 
Алайда соның барысында жеке 
басына қатысты ақпараттарды 
(атыжөнін, мекенжайын, 
ЖСНін және басқасын) қалай 
сақ  тау керегін, тіпті дербес де
рек терге не жата тынын біл
мейді.

Дербес деректер 
қорғалған ба?
Жалпы, қолданыстағы «Дер

бес деректер және оларды 
қорғау туралы» заңына сәй кес, 
деректер базаларының мен
шік иелері мен операторлары 
азаматтардың дербес дерек
те рін қорғауға міндет телген. 
Оны қорғай алмаса, заң намада 
әкім шілік, қыл мыстық жаза 
қарасты рылған. Дегенмен, 
бір кілтипан бар: заңнамада 
ба за лардың бұзылғанын, де
рек тердің сыртқа таралып 
кет  кенін уақытылы хабарлау 
тетіктері жетілдірілмеген. Сал
дарынан, әлгілер хабарлап жаза 
тартқаннан, құлағдар етпей, 
жа уырды жаба тоқуға бейім 
тұрады.

Осыған орай Үкімет «Кей
бір заңнамалық актілерге ақпа
раттық қауіпсіздік мәселелері 
бойынша өзгерістер мен то
лықтырулар енгізу туралы» 
за ңның жобасын әзірледі. Ол 
бойынша базалардың мен шік 
иесі, оператор дербес де рек
тердің қауіпсіздігінің бұзы
луы анықталған сәттен бастап 
1 жұмыс күні ішінде уәкілетті 
органға дереу хабарлауға мін
детті болады. Хабарламада өң
деуді ұйымдастыруға жауапты 
адамның байланыс дерек тері 
көрсетілуі тиіс.

Цифрлық даму министрлігі 
2020 жылғы маусымнан бері 
дербес деректерді қорғау са
ласындағы уәкілетті орган бо
лып бекітілді. Министрлік сол 
кезден бері электрондық ақ
па раттық ресурстарда дербес 
деректерді қорғау талапта
рын бұзғаны үшін мемлекеттік 
органдарға, заңды тұлғаларға, 
жеке кәсіпкерлік субъектілеріне 
қатысты тексерулер жүргізіп, 
айыпты тұлғаларды жауапқа 
тарту шараларын қабылдағанын 

жеткізді. 2020 жылғы маусым
нан бері азаматтардың осы 
саладағы үш жүзден астам ша
ғымы қаралып, оның көбі қа
на ғаттандырылған. Азамат
тар мысалы, adata.kz, fafa.
kz, kompra.kz порталдарында, 
мес сенджерлер мен әлеу меттік 
желі лердің әртүрлі топта рында 
дербес деректері заңсыз тара
тылып жатқанына шағым да
нып, оны жоюды өтінеді екен.

Әлгі сайттарға кез келген 
адамның атыжөні жазылса бол
ды, ол адамның ЖСНі шығады. 
Ал ЖСН арқылы ол адамның 
барлық дерегіне қол жеткізуге, 
тіпті несие рәсімдеуге болады. 
Адамның медициналық сақ
тандырылмағаны интернет 
арқылы анықталады.

Бұған тосқауыл қою үшін 
сарапшылар да, қарапайым 
аза маттар да сол сайттардағы 
дер бес деректердің бәрінің жо
йылуын талап етіп жүр. Заң 
қабылданып, жаңа тетік іске 
қосылса, азаматтардың ша
ғым дары санын 2027 жылы 0ге 
теңестіру жоспарланған. Егер 
заң жобасы келесі жылы қабыл
данса, онда жаңа тетік осы 
жылдың соңында іске қосылуы 
мүмкін. Сонымен бірге, аза
маттар арасында ағарту жұ
мыс тарын кеңінен жүргізу қа
жет. Дамыған елдерде әр адам 
өз дербес деректерінің сақ
талуына аса абай болады, қа
зақстандықтар да бұған жеңіл 
қарамағаны маңызды.

Сужұқпастар 
сайрандап жүр
Қызылорда ОПД тергеу 

басқармасының аса маңызды 
істер жөніндегі аға тергеушісі, 
полиция полковнигі Айдар
бек Маншариповпен де байла
ныстық. Ол бізге өңі рдегі ах
уалды толық айтып берді.

Өткен жылы облыстық по
лиция департаментінің тер
геу және анықтау бөліністері 
мен сотқа дейінгі тергептек
серудің бірыңғай тізіліміне ҚР 
Қылмыстық кодекстің 190ба
бымен 658 қылмыстық іс тір
келіп, оның ішінде интернет
алаяқтық 296ны құрапты.

Облыстық полиция де
пар   таментінің басқа да құ
қық қорғау органдарымен 
бір  лескен қылмыстық құқық
бұзу    шылықтың алдын алу 
шара лары жүргізілуде. Жыл 
көле мінде жоспарға сәйкес 
про   фи лактикалық ісшаралар 
жүр гізіледі, яғни, алаяқтардың 
құрбаны болмау үшін қандай 
сақтық шараларын қолдану ке
рек екені жөнінде түсіндірме 
жұмыстары бұқаралық ақпарат 
құралдары арқылы таратылса, 
көпшілік жиналатын орындар
да (сауда үйлері, базарлар және 
т.б.) плакаттар, билбордтар ілі
ніпті.

Ал биыл облыстық ПД бас
шылығының ұйымдасты руы 
мен тұрғындар арасында құ
қық тық мәдениетті арттыру, 
қоғамда құқық бұзушы лықтың 
алдын алу, құқықбұзу шы лық
тарға төзбеуді қалып тас тыру 
мақсатында «Алаяқтық әре кет
тен сақтаныңыз!» атты акция 
өткізілген.

Акция барысында поли
цейлер интернеталаяқтықтың 
түрлерін, жасалу жолдарын, 
олардың кеңінен пайдала ны
латын айлаамалдарын әш ке
релеп, халыққа алаяқтар дың 
құрығына түсіп қалмас үшін не 
істеу керектігін түсіндірді. 

Жыл басынан бері өңі
ріміздегі барлық алаяқтық қыл
мыстардың саны 560қа жетсе, 
соның ішіндегі 441і интернет
алаяқтық болған. Алаяқтардың 
құрған тұзағына түскендердің 
қателерінен сабақ алмай, өзі
міздің басымызға түскен кезде 
ғана бармақ тіс теп отырамыз. 
Әр ауданда, әр қалада, әр ауыл
да да оңай жол мен алдап ақша 
табатын алаяқ тар баршылық.

Қазір облыстық полиция 
департаментінің қызметкер
лері қылмыстың бұл түрінің ал
дын алу бойынша кең ауқымды 
операцияны бастап кеткен. ПД 
бастығының орынбасары, по
лиция подполковнигі Ілияс 
Жұмағұловтың айтуына қара
ғанда, облыс бойынша акцияға 
жүзден астам полицей тарты
лыпты. Олардың бәрі әкімшілік 
учаскелердегі аулалар мен 
кіреберістерді аралауда. Тәртіп 
сақшылары кіреберістерге жа
дынамалар жапсырып және тұр
ғындарға буклеттер үлесті реді. 
Ал алаяқтыққа қарсы тұ  руға 
ең осал топ – зейнеткер лерге 
арнап түсіндірме жұмыстарын 
жүргізуде.

– Жадынамалар әзірленді, 
профилактикалық акциялар 
ба  рысында облыс орталы ғы  
ның барлық шағын аудан да
рын қамту жоспарлануда. Қы 
зылордалықтарды әлеумет тік 
желілерде, чаттарда интер
неталаяқтықтың алдын алу 
туралы ұсынымдарымен бө
лісуге шақырамыз. Жас аза
маттар қылмыстың осы түрі 
туралы егде тартқан туыста
ры мен көршілеріне ескертуі 
қажет. Интернеталаяқтармен 
байланысқан кезде шешім қа
былдауға асықпай, банкке тек
серу үшін қоңырау соғу, қан
дай жағдай болмасын, жеке 
мәліметтерді айтпау не жолда
мау маңызды екенін халықтың 
есіне салудамыз. Алаяқтықтың 
алдын алу жұмысы ауқымды 
түрде жүргізіле береді, – дейді 
Ілияс Жұмағұлов.

Әлеуметтік желіні пайда
ланушылар алаяқтардың уәде
леріне сеніп, олардың арба
уы на түсіп, жинақ қорындағы 
ақшаларынан айырылып жа
тыр. Атап айтсақ, алаяқтар 
ұялы байланыс құралдарының 
абонент номерлеріне қоңырау 
шалып немесе «WatsАpp» мес
сенджері арқылы байла нысқа 
шығады. Өздерінің жалған қыз
меттерін ұсынып, яғни «пәтер, 
автокөлік және тағы басқа 
ұтыстар ойнатылады» деп, ол 
үшін алғашқы жарнасын төлеу 
керек екенін айтып, есепшот 
ұсынып, қаражат түскеннен 
кейін ақпарат жүйесіндегі бай
ланыс мекенжайларын жойып 
жібереді екен.

– «OLX», «Kolesa.kz» сайт
тарына өз тауарларын саудаға 
қойғандарға алаяқтар ұялы 
телефон арқылы байланысқа 
шығады. Саудада тұрған мүлікті 
сатып алатынын, ақшасын 
есеп шотқа аударатынын айта
ды. Карточканың деректерін 
алған соң, мүлік иесіне ұялы 
телефонына хабарлама арқылы 
код келіп тұрғанын, соны ай
тып жіберуін сұрап, осы код 
санын алған соң, сол арқылы 
жәбірленушінің есепшотына 
кіріп, ондағы барлық қаражатты 
өзіне аударып алады.

Сондайақ, қаржы пирами
дасын құрушылар «Watsapp» 
мессенджері арқылы чат ашып, 
топқа азаматтарды қосады. 
Олар ға «осы чатқа ау дарған 
ақ шаны еселеген па йызбен 
қай тарып беремін» деп, ал
дап ақшаларын аудартып 
алып, бас пайдаларына жара
тады. Сондықтан күмәнді ұтыс 
ойындарға, интернет ресурс
тарындағы күмәнді саудасат
тық жасағандарға алданбау 
үшін сервистік қызмет ұсын
ған дарға ақша аудармас бұрын, 
олардың нақты мекенжайын, 
шы найылығын тексеріп алу ке
рек екенін ескерткім келеді, – 
деді А.Маншарипов.

Оның айтуынша, бейта
ныс адамдарға жеке куәлікті, 
банк тегі есепшот нөмірін, ко
дын бермеу керек. Себебі, жә
бірленушілер ЖСН, жеке куәлік 
нөмірін, есепшоттары туралы 
мәліметтерді, кейбір жағдайда 
интернетбанкингке кіру 
үшін банктен жіберілген смс
код тарын алаяқтарға өз дері 
ұсынады. Осы арқылы алаяқтар 
онлайннесиелер рә сімдеп, жә
бірленушілердің аты нан қа ра
жат, сонымен қа тар несиеге та
уар иемденіп алған. 

Қазақ ала жіпті аттамаған, 
үйінің есігінде құлып болмаған, 
ар мен ұяттың, дала заңының 
қағидатына бағынған текті ел 
еді ғой. Тектіліктің тіні тарқап, 
жеңіл табысқа ұмтылған же
лөкпелер желі арқылы да жем 
тігін табуда. Бәрібір қыл мыс
тың түбі – жаза!

ПАЙДА 
ОЙЛАҒАНДАРДАН 
АЙЛА АРТЫЛМАЙДЫ

1-бет 

Мен Ақтөбе облысы Қара
бұтақ ауданының «Төрт үй» де
ген шет аймағында дүние есігін 
ашыппын. Алаңсыз, бал бала 
шағым сонда өтті. Баста уыш 
класты бітіргенше сол жерде 
тұрдық. 

Біздің үй мен Кенжебай 
ата үйінің арасы әудем жер. 
Екі ортада орталыққа ба
ратын мәшине жол болды. 
Жолдан өткенше анам қарап 
тұратын. Сондағы атаның үйіне 
немерелерімен ойнауға бара
мын. Жаймашуақ жаз мезгілін 
солармен ойнаумен өткіземін. 
Қыс, көктем, күзде үйден көп 
шыға қоймаймыз. Біздің жақта 
қыс қатты, қар қалың, боранды, 
ал күз бен көктем жаңбырлы 
болатын. 

Кенжебай атаның немереле
рінің жанама есімдері болатын: 
Молдағали – Бөдән, Жасарал 
– Жасан, Бауыржан – Баука, 
Мұхаметжан – Том, қос қыз: 
Базарайгүл – Бөз, Ранайгүл – 
Ләкә, ең кенжесі Ерікті ғана 
өз атымен атайтын. Бөз ме
нен екі, Ләкә бір жастай үлкен. 
Том екеуміз құрдаспыз. Үйдің 
артқы жағы саябақ па дерсіз, 
биікбиік талдар аптап ыстықта 
жаныңа сая, басыңа көлеңке. 

Талдардың арасында ескі 
кереует бар, кереует деген аты 
ғана, әйтпесе біздің аттракци
он. Онда кім секірмеді дейсіз?! 
Допты жарға ұрып, ортаға 
түспек, тығылмақ, бестік, он
дық мак, секірмек, дойбы ой
наймыз. Атаның кемпірі өте 
салмақты кісі еді. Әже үйдің 
шатырына құрт, ірімшік жая
ды. Көзін ала төртеуміз ке
зекпен төбеге шығып, құрт 
ұрлаймыз. Ұрланған құрт дәм
дірек бола ма, қалай? Әже
нің төбесі көрінсе, тапырлай 
қаша жөнелетініміз тағы бар. 
Сонда жұмсағын емес, кеп
кенін жеңдер дейді ғой. Аңғал 
балалықай!

Сөйтіп жүргенде бастау
ышты бітірдім. Орталықтан 
үй беріліп, көшетін болдық. 
Кішкентай болсам да сол 
кездегі жан сезімімді ай
тып жеткізу мүмкін емес еді. 
Төртеуміздің бірбірімізге 
бауыр басқанымыз сондай, 
құшақтасып жыладық кеп... 
Анама жүгіріп келіп: «көшпей

ақ қояйықшы» деп қоямын. 
Әйтеуір, не керек, көштік! 

Біздің көшеде орыс, укра
ин, ұйғыр, беларусь, татар от
басылары тұратын. Мен үйден 
шықпадым. Кітап оқыған бо
ламын, бірақ көңілім «Төрт үй» 
жақта. Бөз, Ләкә, Том не істеп 
жүр екен деген ойлар кетпейді. 
Мектепке баратын уақыт та 
жақындап қалған болатын. 

Бір күні анам сырттан үйге 
қуанып келді де: «Жүр кеттік 
Кенжебай атаның үйіне» демесі 
бар ма? Қуанғаннан жүрегім ау
зыма тығылды. Біздің қораның 
аяқ жағы, яғни келесі көшеге 
атаның үйі көшіп келіпті. Екі 
ортаны тек аяқ жол ғана бөліп 
тұр. Төртеуміз құшақтасып, 
мәресәре болдық. Сол күні 
қас қарайғанға дейін жүрдім. 
Бірге туған бауырларыммен 
қауышқандай болдым. Қуанған 
сәтім әлі есімнен кетпейді.

Анам тойға, құдайыға ба
рып, сол күні келе алмай
тындай болса, мені Кенжебай 
атаның үйіне апарып тапсырып 
кететін. Түнде Бөз қасына алып 
жататын. Ләкә – менің орыс 
тілінен екінші ұстазым. Ол: «Сен 
бізге орысша сөйлей бер, қате 
айтқан жеріңді өзіңе қайталап 
айтамыз, сонда есіңде қалады. 
Келесіде дұрыс айтасың, ұялма, 
тілің жаттығады» дейтін. Орыс 
әдебиетін мәнерлеп оқытады. 
Орыс тілінен екпін қай жерге 
түсу керек екенін тәптіштеп 
түсіндіретін. Екеуі де орысша 
кітаптар оқитын, кейде маған 
мазмұнын айтып беретін. 
Сөйтіп, менің орысшаға тілімді 
төсеп, шығарманы нақышына 
келтіріп оқуыма Ләкәнің көп 
көмегі тиді. 

Кейде атаның үйіне қонған 
кезімде кешкі ас мезгілінде 
бәріміз дастарқан басында 
дөңгелене отырамыз. Ата ме
нің алдымдағы ыдыс ты өзінің 
алдына қояды да: «менің 
қызым боласың ба?» дейді. 
Аңқаулық па, балалық па де
сеңші, «боламын» деймін. Со
сын ыдысты қайта алдыма 
қояды. Оған бәрі күледі. Шай, 
тамақ ішіп болған соң атамыз 
бата береді. Содан кейін барып 
ретімен шығып кетеміз. Бөз 
бен Ләкә үй жұмысын кезекпен 
істейді. Біреуі үй жинаса, біреуі 

ас дайындауға, дастарқанды 
жи науға көмектеседі. Ал Том 
болса, ата мен әжеге көмек
теседі. Малға жемшөп, су беру, 
қораны тазалау Томның мой
нында. Ерке бала Ерікке ғана 
ерік берілген, қатарластарымен 
ойнаудан қолы босамайды. 

Атаның ұлы Мінәжәдин 
аға – рентгенолог, ал жұбайы 
Феруза апай мектепте мұғалім 
болып қызмет жасайтын. Үйле
рінен бір жаймашуақ леп есіп 
тұратын. Әрқайсысы өз мін
деттерін үнсіз атқаратын. 
Бірбіріне дауыс көтеріп сөй
легендерін көрген де, естіген 
де емеспін. Жаз мезгілінде, 
әсіресе, түстен кейін 67 класс 
оқитын кезіміз болу керек, 
үйдің ішінде дойбы, шахмат, 
домино ойнаймыз. Көбіне Бөз 
екеуміз бір жақ болатынбыз. 
Кешке қарай велосипед те
беміз. Бөз мені артқы жағына 
отырғызып алатын, ауылдың 
сырт жағында жайдақ жол бар, 
соған түсіп алып, біраз жерге 
әндетіп барып қайтатынбыз. 
Өзі орысша әндерді жақсы ай
татын. Маған велосипед тебуді 
үйреткен де сол. Екеуі де мені 
өз сіңлілеріндей көретін. Бір 
күн бармай қалсам, «кеше неге 
келмедің» деп, бетімнен кезек
кезек сүйетін. 

Иә, сөйтіп жүргенде Бөз 
бен Ләкә мектеп бітіріп, қалаға 
кетті. Біздің отбасы да соны 
күтіп отырғандай ауылдың бас
қа шетіне қоныс аударды. Екі 
жылдан кейін мен де мектеп 
бітіріп, оңтүстік облысқа жол 
тарттым. Солай арамыз үзіліп 
кетті. 

Иә, не нәрсе де Алланың 
қалауымен болады деген рас 
екен. Ауылға барған сайын 
жолығудың бір сәті түспеді. 
Елу жылға таяп қалса да, ол от
басын еш есімнен шығарған 
емеспін. Мені өз бауырларын
дай көрді. Ойлап отырсам, 
тіпті бала боп ренжісіп, сөзге 
келген кезіміз болмапты. Нет
кен татулық! Ауыл жақтан 
әрібері сұрастырып көрдім, 
бұрынғы көзкөргендердің бә
рі жанжаққа көшіп кеткен. 
Кейінгі жастар біліңкіремейді. 
Көшедегі көне үйлердің бәрі 
бұзылған, жаңа нысандар бой 
көтереді деген хабар алдым.

Ақ жүрек, өте шыншыл, ту
рашыл, мейірімді, өзгеге шы
найы қамқорлық, бауырмалдық 
танытатын, адал, еңбекқор, кең 
пейілді, сондай ерекше жандар 
болатын. Жүрегіңнен бейнелері 
өшпейтін, есіңнен есімдері 
кетпейтін осындай жақсы 
адамдар, әрине, жадыңда мәңгі 
сақталары сөзсіз!

Бибісара КЕНЖЕБЕКОВА-
ОМАРОВА

ӘЛІ ЕСІМДЕ
Жазушы Ілияс Есенберлин құдды бір менің ойымды 

оқып қойғандай, бір шығармасында былай деген екен: 
«Адам өмірінде талай жанмен кездеседі. Жақсымен де, 

жаманмен де. Бірақ соның ішінде қара жерге кіргенше 
ұмытылмайтын аяулылары болады. Ондай жандардың 

бейнесі тот баспайтын сары алтындай, сенің есіңде сол 
өзіңе ұнаған қалпында қалады да қояды. Оны басыңнан 
өткен ұзақ жылдар да, қайғы-қасірет те, қуаныш та сенің 

жүрегіңнен өшіре алмайды». Иә, ондай жандардың 
есімдеріне дейін есіңде мәңгі жатталып қалады екен. 

1) «Мемлекеттік орман қоры учаскелерінде 
орман пайдалану төлемақысының ставка
ларын бекіту туралы» Қызылорда облыстық 
мәслихатының 2015 жылғы 16 қыркүйектегі 
№301 шешiмi (Нормативтік құқықтық актілерді 
мемлекеттік тіркеу тізілімінде № 5193 болып 
тіркелген);

2) ««Мемлекеттік орман қоры учаскелерінде 

орман пайдалану төлемақысының ставка
ларын бекіту туралы» Қызылорда облыстық 
мәслихатының 2015 жылғы 16 қыркүйектегі 
№301 шешіміне өзгерістер енгізу туралы» Қы
зылорда облыстық мәслихатының 2017 жылғы 14 
шілдедегі №133 шешімі (Нормативтік құқықтық 
актілерді мемлекеттік тіркеу тізілімінде №5919 
болып тіркелген).

ЖОБА

Қызылорда облыстық мәслихатының кейбір 
шешімдерінің күші жойылды деп тану туралы

«Құқықтық актілер туралы» Қазақстан 
Респуб ликасы Заңының 27бабына сәйкес Қы
зыл орда облыстық мәслихаты ШЕШТІ:

1. Осы шешімнің қосымшасына сәйкес Қы
зылорда облыстық мәслихатының кейбір ше
шімдерінің күші жойылды деп танылсын.

2. Осы шешім оның алғашқы ресми жария
ланған күнінен кейін күнтізбелік он күн өткен 
соң қолданысқа енгізіледі.

Лауазымы  Аты-жөні

Шешіміне қосымша 

Қызылорда облыстық мәслихатының күші жойылған кейбір шешімдерінің тізбесі:

РЕДАКЦИЯ ПОШТАСЫНАН

Сурет ашық дереккөзден алынды

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Қызылорда 
облысының 
құрылғанына

ЖЫЛ
85
Өндірісі 
өркендеген 
құс 
фабрикасы
Қызылорда қаласындағы өндіріс 

орын дары мен өнеркәсіптің пайда бо-
луы және даму кезеңі Ұлы Отан со
ғысы жылдарымен тұспатұс келді. 
Со ғыстан кейін халық шаруашылығы 
қалпына келтіріліп, нәтижесінде қа
лада өнеркәсіп орындары бой көтеріп, 
тұрмыс нысандарының құрылысы же-
дел қарқынмен дами бастады.

1947 жылғы 3 қаңтардағы Қызыл
орда облыстық еңбекшілер депутат
тары кеңесі атқару комитетінің №6 
ше шімімен Қызылорда құс комбина-
ты құрылып, оған 17 қаңтарда Сыр-
дария ауданы «Шағын сабалақ» тресі 
аумағынан 303 гектар болатын жер 
телімі, 188 гектар қосалқы егіс тік жер 
берілді. Комбинат басшы лы ғына Фе-
дор Ефимович Буткевич та ғайындалып, 
1948 жылы жұ мыс шылар саны 18 адам 
болды. 19481949 жылдар аралығында 
республикалық кадрларды даярлау 
мектебінен 3 оператор, 1 зоотехник, 1 
құс өсіруші, 1 май дайындаушы білім 
жетілдірді.

Қызылорда құс комбинаты құс, ірі 
және ұсақ мал, сондайақ шошқа өсіру 
және бордақылаумен айналысты. Ірі, 
ұсақ малды өсіру базасы «Ноғай қора» 
мен «Оспан көпір» учаскелерінде орна-
ласты.

1949 жылы 10 маусымда 100 тон-
на құсты өңдеуге арналған Қызылорда  
типтік құс комбинатының құрылысы 
басталды. Үлгілік құс комбинатының 
құрылысы аяқталғаннан кейін онда 
20 мыңға дейін аналық құс болды. 
Облыстың колхоздары мен совхоздары-
нан келіп түсетін 140150 мың бас құсты 
қабылдауды, бордақылауды жә не қайта 
өңдеуді қамтамасыз етті.  Ком бинатта 
жасушалық, аналық, инкубатор, сою 
цехы, жұмыртқа сақ тау, жемшөп, тоқ 
көзі, автопарк, құ рылыс, трактор кө лігі, 
сантехника цехтары жұмыс істеді. 

1951 жылы құс комбинатына об-
лыс орталығынан 11 шақырым жердегі 
«Қаратоғай» шатқалынан 2000 орындық 
құсқа арналған қыс тау қораларын 
салу белгіленді. 1976 жылы құс фабри
каларының өндірістік бірлестіктері 
жоғары нәтижелерге қол жеткізді. Осы 
жылы 1665 млн дана жұмыртқа, 54,3 
мың тонна құс еті өн діріліп, мемлекетке 
200 млн дана жұ мыртқа, 12 мың тонна 
құс еті сатылды.

Қызылорда құс фабрикасында әлеу
меттік міндеттемелерін орын   дауға ба
ғытталған үлкен жұмыс тар атқарылып 
отырған. Мысалы, қызметкерлерді тұр
ғын үймен қам тамасыз ету, олардың 
отбасы мүше лерінің демалысын тиімді 
ұйым дас тыру мақсатында кинотеатр, 
кон церт, санаторлықкурорттық емде
луге ту ристік жолдамалар беру, бала
бақшаға бірінші кезекте көпбалалы 
аналардың балаларын орналастыру жә
не аз қамтылған отбасыларға жәр дем
ақы тағайындау, балаларына туристік 
жолдамалар беріліп, пионер лагеріне 
жіберіліп отырды. Еңбектің озық 
тәсілдері насихатталып, тәжірибе алма-
сылып, ерекше көзге түскендер мара-
патталды. 

Облыстық архив қорынан

Кілем үй ішіне сұлулық 
та, жылулық та сыйлайды. 

Жайсаң төсек, ілсең суреттей 
сыр ақтарып тұратын сиқыры 

бар. Қазір кілемнің түрі көп. 
Иран, Түрік елдерінен кел-
ген кілемдер көздің жауын 

алады. 
Бірақ көненің көзіндей 

болған өзіміздің түкті кілемді 
бүгінде пайдаланбайтын 

болдық. Ал қолөнер еңбегі 
мен нағыз түкті кілемнің 

қандай болатынын білетін 
шетелдіктер оны арнайы тап-

сырыспен кемі 600 мыңнан 
бастап 1 миллион теңгеден 
астам қаржыға сатып ала-

ды екен. Біз мұны Айдарлы 
ауылындағы кілемші Роза 

Әлбатырова ападан естідік. 
Айтуынша, алты жасынан 

бері кілем тоқуды анасы мен 
әжесінен үйренген.  

– Менің заманымда бұл ау-
ылда барлық қызкеліншек 
осы өнерді меңгерген еді. Ал 
қазір біртебірте қалып бара-
ды. Әйел дердің басын қосып, 
ауыл әкімшілігінен көмек сұрап 
ұлттық дәстүрді жаңғыртып ке
лемін. Өзім Қазақстан Шебер-
лер одағының мүшесімін. Түкті 
кілемнің қадірін қазір бағаламай 
отырмыз. Басқа елдерде оның 
ба ғасы өте қымбат. Жыл сайын 
Ас танадағы ұлттық өнімдер жәр
мең кесіне қатысатынмын. Көр 
меге келген итальяндық келін
шек пен таныстым. Сол жерде 
менің тоқыған кілеміме тапсы-
рыс беріп, біреуін сатып алды. 
Қазір 2х3 көлемді түкті кілем 600 
мың теңге тұрады. Оның ішіне 
жіптің бағасы мен әйелдердің 
еңбегін қосыңыз. Екі айға жуық 
уақыт жұмсаймыз. Егер маған 
дәл қазір тапсырыс түсетін болса, 
ауылдағы келіншектерді жинап 

бірлесіп тоқып шығамыз. Көр ші
көлемнің бәрі тоқиды. Өзім нің 
шәкірттерім бар. Олардың бар
лығы тақыр, түкті кілем тоқуды 
бі леді. Бірақ тек түкті кілем 
тоқи мыз, өйткені, қолдары соған 
қалып тасқан.

Қазір жіп иіретіндер жоқ. Ар
найы жіп иіріп беретін апалары-
мыз өмірден өтіп кетті. Менің 
қолымнан жіп иіру келмейді. 
Сондықтан дайынын Алматыдан 
сатып аламыз. Меринос қойдың 
жүнінен иірілген жіп жарамай-
ды. Ол өте жұмсақ. Жіп иіретін 
арнайы құрылғыны Ресейден 
ғаламтор ар қылы іздестіріп жа-
тырмын. Егер сол құрылғыға 
қол жеткізсек, онда жіп мәселесі 
де шешімін табар еді. Себебі, 
жүн көп. Бірақ оның да қадірін 
білмейміз. Біздің кезімізде 
қойды үш рет тоғытып, содан 
кейін барып жүнін қырқатын. 
Қазір ұстап алады да айдалада 
топырақтың үс тінде қырқа са-
лады. Оны тазалау да мүмкін 

емес, жарамсыз, та биғи суға 
жуылмағасын иісі де кет пейді. 
Бұрын жүннің қиқымы да қал
май тын, – дейді кілемші. 

Қай кезде де табиғи, таза, 
қол дан жасалған бұйымға сұра
ныс жоғары. Шебер жіп мәсе
лесі шешілсе, тапсырыс та көп 
бо латынын айтады. Жетпіс 
жас тағы Батыр ана Роза Әл
баты рованың шәкірттері көп. 
Соның бірі немересі Ақмарал 
Бе галықызы М.Мәметова атын
дағы педагогикалық жоғары 
кол леджін бітіріп, ауылда үйір
ме ашыпты. Ал 3 жасынан 
кілем тоқуды үйреніп келе жат
қан Қырмызы Серікқызы атты 
немересі әжесінің жанынан бір 
елі қалмайды. Өзінің қызы
ғушылығы да жоғары. Кілемнің 
үстінде аунап өскен Қырмызы 
қазір түкті кілемді қиналмай 
тоқиды.

Тоқу ісінде қолданылатын 
станок қарапайым екен. Ол 
кілемнің көлеміне қарай жа-

салады. Тікелей ілінген жіп – 
арқау, жоғарытөмен түсіріп 
отыратын белдеу ағаш – адарғы 
аталады. Арқау жіптің астынан 
алынған өрмекті шатыс деп ай-
тады, бұл арада бойлардың ерсісі 
мен қарсысы ауысып тоқылып 
отырады, яғни тоқыма жіпті 
күршекпен іліп алып, ортасы-
нан өткізгенде өзі ненөзі байла-
нып шығады. Жіп ті кесіп алып, 
өрмектің үстіне тоқ пақпен ұрып, 
арқау жіпке қы сады. Кілемге 
салынатын оюөр некті қа ғазға 
салып алады да, іл мекті са нап 
отырып, кілемге бей нені са-
лып шығады. Осындай күр делі 
жұмыс процесімен бастанаяқ 
таныс қандықтан, тоқыма өне
рінің ұқыптылыққа үйретіп, 
шыдам дылыққа баулитынына 
тағы бір рет көз жеткіздік.

Ұлттық құндылықты наси-
хаттап жүрген жандарға қолдау 
болса, қазақтың түкті кілемі 
экспортқа көптеп шығар еді. 

АСЫЛ ҚАЗЫНА

Көненің көзіндей түкті кілем

Айсәуле ҚАРАПАЕВА,
«Сыр бойы»Sb

Үздік төрттік

Алматы қаласында 14-16 шілде 
аралығында Каратэден (WKF) ҚР 

кубогы аяқталды.

Бозкілемдегі бәсекеде Сыр спортшылары 4 ал-
тын мен 6 күміс және 4 қола медаль еншіледі. Жа-
рыс қорытындысымен сырбойылықтар  коман
далық есепте ересектер мен жастар арасында, 
яғни, қос кезеңде де ІІ орын иеленді.  

Үш күнге созылған тартысты ойынның 
нәтижесі бойынша біздің облыстан 4 спортшы 
көш бастады. Атап айтсақ, ересектер арасында 
Бақдәулет Құбаш үздіктер қатарынан көрінді. 
Ал жастар арасында Ерасыл Ниязбеков, Асыл-
хан Ғалым және Сұңқар Қанибек жүзден жүйрік 
шықты.

Жеңімпаз және жүлдегер командалар медаль, 
кубок, дипломдармен марапатталды.

Теннистен жазғы 
спартакиада

Астана қаласында 8-14 шілде 
аралығында теннистен ҚР VI Жазғы 

спартакиада өтті. 

Онда 9 облыстан 50ге жуық спортшы бақ 
сынады. Тартысты өткен турнирдің жекелей сы-
нында сырбойылықтар қарсылас шақ келтірмеді. 
Нақтырақ айтсақ, ерлер арасында екі топтан 
финалға шыққан Тимур Мәуленов пен Ера-
сыл Ерділдә І орынды сарапқа салды. Жарыс 
нәтижесімен Тимур чемпион атанса, ІІ орын алған 
Ерасыл спорт шебері атағын сәтті қорғап шықты.

Ал жұптық ойында екеуі ІІІ орынға қол 
жеткізді. Бәсі жоғары бәсекеде Қарағанды мен 
Алматыдан келген ұжымдар алғы шепке шықты. 
Ал командалық есепте Қызылорда облысы 
алматылықтарға ғана есе жіберді. Үздік үштікті 
қарағандылықтар түйіндеді.

– Жарысқа 5 спортшы апардық. Оның екеуі 
жүлделі оралды. Чемпион атанған Тимур Мәу
ленов шілде айының соңында «President’s Cup» 
халықаралық турнирінде еліміздің намысын 
қорғайды. Қазақстан теннис федерациясының 
атынан спортшыларға, яғни, І орынға 350 мың 
теңге, ІІ орынға 250 мың теңге ақшалай грант 
берілді. Ал командаға кубок табысталды. Айта 
кетейін, биыл командалық есепте алғаш рет ІІ 
орыннан көрініп, үздік нәтиже көрсете алдық, – 
деді жаттықтырушы Қанат Нұрмахан.

Халықаралық турнир 
жүлдесі

Сербия елінің Парачин қаласында 5-15 
шілде аралығында «Paracin 2023» – OPEN 
атты шахматтан халықаралық турнир өтті.

Швейцар әдісі бойынша өткен байрақты 
бәсекеге 29 елден 170 шахматшы қатысты. 

Жерлесіміз Назерке Нұрғали әйелдер ара-
сында І орын иеленіп, гроссмейстерлік тағы 1 
ұпай еншіледі. Еске салайық, ол бұған дейін Баку 
қаласында өткен халықаралық жарыста алғашқы 
ұпайын алған болатын. Шахмат стандарттарына 
сәйкес гроссмейстер атану үшін үш ұпай еншілеу 
керек.

Әлем біріншілігінде 
топ жарды

Астанада 14-17 шілде аралығында 
«Beeline Arena» спорт кешенінде белбеу 
күресінен ерлер мен әйелдер арасында 

Әлем чемпионаты өтті.

Төрт күнге созылған бәсекеге 30 елдің 250
ге жуық спортшысы қатысты. 76 келі салмақта 
бақ сынаған Сыр спортшысы Арайлым Оразбай 
бас жүлдені қанжығасына байлап, халықаралық 
деңгейдегі спорт шебері атағын алды.

Оның ізінше Назерке Әбілтаева ІІІ орын алса, 
ерлер арасында сәттілік сәл жетіспеген Жандос 
Әбубәкіров ІІ орын және Айберген Алдаберген ІІІ 
орынды қанағат тұтты.

Айта кетейік, жалпы есепте Ресей құрамасы 
топ жарса, Қазақстан құрамасы 6 алтын, 4 күміс 
және 13 қола жүлдеге қол жеткізіп, ІІ орын алды. 
Үздік үштікті Түрікменстан түйіндеді.

«СБ» ақпарат

Бұрын түрлі ел картасын жа
нуарлардың пошымына ұқса
та тын әдет бартын. Эстония 
қасқырға, Финляндия китке, 
Ұлы британия картасы аждаһа 
пішіндес еді. Бұл үрдіс бүгін 
де жалғасын тауыпты. Жуырда 
картасүйер қауым Хорватиядағы 
Адриат теңізінде орналасқан 
кішкентай аралды тапты. Бір 
қызығы, картадағы аралға жоға
рыдан көз тастасаңыз, адамның 
саусақ ізіне ұқсайды екен. 

Кейіннен белгілі болғандай, 
аралдың саусақ ізіне ұқсас бо
луының сыры сол жердегі тас
тарға байланысты көрінеді, 
яғ ни, 23 шақырымға созылып 
жатқан тас қабырғалар саусақ 
ізі сынды кейіп беріп, ерекше 
бейне қалыптастырған. Маман-
дар мұндай ерекшелік табиғи 
құбылыс емес, адам қолымен 
жасалған деген болжамда. Тіпті, 

қабырғалардың құрастырылған 
жылын да нақты меңзеп, XIX 
ғасырға телиді. 

Аталған тұспалды аралдың 
фотосуретінен де анық аңғару 
қиын емес. Мұнда бірбіріне 
мін гескен тастар адам қолымен 
қойылғандай әсер қалдырады. 
Тіпті, тас қабырғалар жағаға 
де йін жалғасып, арнайы ізбен 
орналастырылған. 

Жалпы, жергілікті тұрғындар 
Бальенац аралын ермек үшін 
пайдаланған секілді. Мұнда қо
ныстану қолайсыз, егін егуге 
жайсыз болғандықтан бос арал
ды барынша пайдалы етуге ты
рысқандай. Оған қоса тасты 
қабырғаларды жаңа отырғызған 
көшеттерді қорғау үшін де пай-
даланды деген дерек бар, яғни, 
теңіздің қатты желінен қорғау 
мақсатында жас өскіндерге па на 
есебінде тұрғызған. Себебі мұн

дағы ауа райы қолайсыз, дауыл. 
Жайсыз ауа райы кезінде теңіз 
желі жаңа отырғызған көшетті 
тамырымен қопаруға қауқарлы. 

Алып тастардың тарихы 
мұнымен бітпейді. Маман дар 
тастардың тағдыры арал тұрғын
дарының меншік құқығына 
да тәуелді дейді. Ғалымдар 
сөзіне сүйенсек, адамдар өзіне 
тиесілі жерді таспен қоршаған. 
Қарапайым тілмен айтқанда, 
бүгінгі ауланы қоршауымыз се
кілді үрдіс саналған. Тас қор
шаулар арасындағы XVIXVII 
ғасырда жасалған қабырғалар 
сөзімізге дәлел бола алады. 

Білесіз бе, мұндай қабырғалар 
Каприе және Зут аралдарында 
да кездеседі. Тіпті, егістіктегі 
осындай қабырғаларды Анг
лия, Шотландия және Ирлан-
дия елдерінен де байқауға бо-
лады екен. Дегенмен, Бальенац 

аралындағы тас қабырғалар 
тығыз әрі биік болғандықтан 
төбеден тез байқалады. Оған 
қоса аралдың пошымы да сау
саққа ұқсауы қиялымызды ұш
тап, эстетикалық бейнені елес
тетуге итермелейді. Көбінің арал 
суретінен саусақ іздерінің бей
несін көруінің бір сыры осы. 

Бальенац аралы жұртшы
лыққа бұрын беймәлімтін. Тек 
саусақ ізіне ұқсас аралдың суреті 
тараған соң қызығушылар қата
ры көбейеді. Орналасқан жері, 
қай елге тиесілі екенін білуге 
ұмтылғандар саны күрт артқан. 
Мұны ел билігі де сәтті пайда-
ланып, саяхатшытуристерге 
ар налған экскурсия әзірлеген. 
Кәсіпкерлерге жағдай жасап, 
аралды жоғарыдан қарауға ар
налған бағдарлама әзірлеуге 
мүмкіндік берген. Осылайша, 
аймақтың туристік әлеуеті дереу 
өскен көрінеді.

Әрине, турист көп барған 
орынды қорғау керек. Хорва-
тия үшін бұл арал табыс көзі 
болғанымен, көрнекі жердің ке
лешегі одан да маңызды. Себебі, 
туристердің жөнсіз әрекеті сал-
дарынан тас қабырғалар құлап, 
мүжіліп, аралдың сәні кете бас
тапты. Осыны қаперге алып, 
жуырда хорватиялықтар саусақ 
ізіне ұқсас аралды ЮНЕСКОның 
дүниежүзілік мұра объекті сана-
тына енгізуге ұсыныс жасады. 

Жасақбай 
СЕЙІТЖАППАРОВ. 
Қызылорда қаласы

ТАНЫМ

Саусақ ізіне ұқсайтын 
арал туралы не білеміз?

Сурет ашық дереккөзден алынды


